
Annotatsiya: Maqolada “yashil”  iqtisodiyotning mohiyati ilmiy va nazariy jihatdan tadqiq etilgan boʻlib, “yashil”  iqtisodiyot 
sharoitida iqtisodiy sub'ektlarning roli, ularning ijtimoiy-iqtisodiy va xoʻjalik faoliyati, “yashil”  iqtisodiyot elementlari, xusu-
 san, “yashil”  logistika tarmogʻining oʻziga xos jihatlari, ularning mamlakat milliy iqtisodiyotiga ta’siri kabi masalalar yori-
tilgan.

Kalit soʻzlar: “yashil”  iqtisodiyot, “yashil”  logistika, ijtimoiy-iqtisodiy munosabatlar, buxgalteriya hisobi, buxgalteriya hisobi 

Abstract: The essence of the green economy is scientifically and theoretically researched in the article, the role of 
economic entities in the conditions of the green economy, their socio-economic and economic activities, the elements 
of the green economy, in particular, the unique aspects of the green logistics network, and their impact on the national 
economy of the country are covered.

Аннотация: В статье научно и теоретически исследованы сущность зеленой экономики, роль хозяйствующих 
субъектов в условиях зеленой экономики, их социально-экономическая и экономическая деятельность, элементы 
зеленой экономики, в частности, уникальные аспекты освещены сети зеленой логистики и их влияние на нацио-
нальную экономику страны.

Ключевые слова: зеленая экономика, зеленая логистика, социально-экономические отношения, учет, объекты 

K I R I S H
Oʻzbekiston Respublikasi Prezidenti Sh.M.Mirziyoyev BMT Bosh Assambleyasining 75-sessiyasida soʻz-

lagan nutqi mamlakatimizda “yashil iqtisodiyot” boʻyicha olib borilayotgan qator islohotlar natijalaridan biri  
hisoblanadi. Ushbu anjumanda Davlat rahbari tomonidan “Orolboʻyi hududi ekologik fojianing markaziga 
aylandi. Biz mavjud ahvolni yaxshilash uchun bu erda ikki million gektar yangi oʻsimlik maydonlari va daraxt-
zorlar yaratish, tuproq qatlamini shakllantirish boʻyicha ulkan ishlarni amalga oshirmoqdamiz”1, deb ta’kidlan-
gani mamlakatimizda “yashil iqtisodiyot” mamlakatimizda mazkur siyosatga boʻlgan e’tibor yuksak darajada 
ekanligidan dalolat beradi. 

Qolaversa, Oʻzbekiston Respublikasi Vazirlar Mahkamasining “Milliy “Yashil” iqtisodiyot taksonomiyasini 
tasdiqlash toʻgʻrisida”2 gi qarorida mamlakatimizda faoliyat yuritayotgan har bir xoʻjalik yurituvchi sub’ektlarda 
“yashil” infratuzilmalarni rivojlantirishi uchun xususiy kapitalni jalb etish, moliyaviy instrumentlarni rivojlanti-
rish maqsadida “Milliy “yashil” iqtisodiyot taksonomiyasi” dasturi ishlab chiqilgan va unda korxonalarda suv 
va xomashyolardan foydalanish samaradorligi, havo va tuproq sifatini yaxshilash, barqaror qishloq va oʻrmon 
xoʻjaligi, ekoturizm, “yashil”  transport, energiya samaradorligini oshirish, qayta tiklanuvchi energiya, “yashil”  
binolar kabi toifalar kiritilgan hamda ularning ijrosini ta’minlash boʻyicha aniq vazifalar belgilab berilgan.

1 Ўзбекистон Республикаси Президенти Шавкат Мирзиёевнинг Бирлашган Миллатлар Ташкилоти Бош Ассамблеясининг 
75-сессиясидаги нутқи //Халқ сўзи газетаси. 2020 йил 24 сентябрь. №202 (7704). 1-бет. https://www.gazeta.uz/uz/2020/09/23/
bmt/

2 Ўзбекистон Республикаси Вазирлар Маҳкамасининг “Миллий “Яшил” иқтисодиёт таксономиясини тасдиқлаш тўғрисида”ги 
қарори. 2023 йил 5 октябрь. 561-сон.

Statistik ma’lumotlarga koʻra, “oxirgi 50 yil ichida dunyoda aholi jon boshiga toʻgʻri keladigan ichimlik suvi 
60 foizga kamaydi. Har yili sanoatda foydalanilgan 150-160 km. kub suv daryolar, koʻllarga oqiziladi. Turli 
falokatlar, texnik xatolar tufayli har yili ummonlarga 25-30 million tonna neft tushadi. Sanoatda 1 tonna poʻlat 
olish uchun 300 metr kub suv, 1 tonna qogʻoz ishlab chiqarishga 900 metr kub suv ishlatiladi. Umumiy suvning  
70 foizi qishloq xoʻjaligida, 20 foizi sanoatda va 

10 foizi uy xoʻjaliklarida sarflanadi. Taxminlarga koʻra, 2030-yilga borib sayyoramizning 47 foiz aholisi suv 
tanqisligi muammosi bilan yuzma-yuz boʻladi”3. Demak, faqatgina ishlab chiqarish yoki turli sanoat tarmoqlari 
faoliyatini rivojlantirish bilan chegaralanib qolmasdan, balki ikkinchi tomondan ushbu sohalarni rivojlantirish 
bilan bir qatorda tabiiy resurslarga boʻlgan zarar koʻrsatkichlarini ham hisobga olish bugungi iqtisodiyot oldidagi 
asosiy vazifalardan hisoblanadi.

A D A B I Y O T L A R  S H A R H I
Milliy va global iqtisodiyot oldidagi bunday muhim vazifalar bir tomondan insonlar va turli xoʻjalik yurituv-

 chi sub’ektlar, ikkinchi tomondan esa, tabiat va tabiiy resurslar oʻrtasidagi ijtimoiy-iqtisodiy va xoʻjalik muno-
sabatlarini tartibga solishga, ularni optimallashtirishga xizmat qiladigan “yashil iqtisodiyot”ning kirib kelishiga 
turtki boʻldi. “yashil”  iqtisodiyot korxonalarda tabiiy resurslardan samarali foydalangan holda ishlab chiqarish 
jara yonlarini tashkil etishga, tabiatning asl holda saqlanib qolinishiga, iqtisodiy resurslarning tejalishiga xizmat 
qiladi. Ushbu jarayonlar mamlakatimizda “yashil makon”, “yashil hudud”, “yashil bino”, “yashil energetika”, 
“yashil transport”, “yashil logistika” kabi yangi iqtisodiyot yoʻnalishlarining kirib kelishiga sabab boʻldi.

Rus iqtisodchisi E.A.Pirojenkoning fikricha, “Mehnat bozori faoliyati doirasida jahon iqtisodiyotidagi yangi 
tendensiya “yashil” iqtisodiyot tamoyillari asosida aholi bandligini ta’minlash siyosatiga aylandi. Ushbu bandlik 
siyosatining oʻziga xos xususiyati atrof-muhitga salbiy ta’sirni kamaytiradigan “yashil” ish oʻrinlarini barpo etish 
orqali ekologik yoʻnaltirilgan mehnat bozorini shakllantirishdir”4. Ilmiy tadqiqot ishida keltirilgan ushbu fikr-mulo-
hazalar “yashil” iqtisodiyotning aholi bandligini ta’minlashdagi ahamiyatini oʻzida ifoda etadi.

A.V.Kravchenkoning ta’kidlashicha, “Yashil iqtisodiyot inson va tabiatning ekotizimlarga boʻlgan ehtiyojla-
rini uygʻun ravishda qondirishga, ishlab chiqarish qarorlarida energiya iste’moli va uning ijtimoiy xarajatlarini 
optimallashtirishga intiladi. Oʻtish davrida “yashil”  iqtisodiyot ekologik xavflarni kamaytirishga qaratilgan qisqa 
muddatli faoliyatga uzoq muddatli ijtimoiy foyda keltirishga intiladi, biroq bu oʻz-oʻzidan jigarrang iqtisodiyotga 
qaraganda ishlab chiqarish va bandlikning yuqori darajasini anglatmaydi”5. Ilmiy maqolada keltirilgan bunday 
yondashuv oʻtish davrida “yashil iqtisodiyot”ning ijtimoiy-iqtisodiy ahamiyatini oʻzida ifoda etib, insonlarning 
tabiat bilan munosabatlari, korxonalarda energiyani tejash orqali xarajatlarni kamaytirish choralarini ochib koʻr-
satadi.

Qirgʻiziston Respublikasi iqtisodiyot va savdo vazirligi tomonidan berilgan ta’rifda “Qirgʻiziston  
Respublikasida “yashil”  iqtisodiyot tushunchasi odamlarning farovonligini oshirishga va ijtimoiy adolatni mus-
tahkamlashga, shu bilan birga atrof-muhitga xavflarni sezilarli darajada kamaytirishga, tabiiy kapitalni saqlash 
va oshirishga, resurslardan samarali foydalanishga va tabiatni muhofaza qilishni ragʻbatlantirishga olib kel-
adigan iqtisodiyot sifatida belgilanadi”6 deb keltirilgan boʻlib, mamlakatda “yashil iqtisodiyot”ni rivojlantirishda 
uglerod chiqindilarini kamaytirish, atrof-muhitning tozaligini saqlash, resurslardan oqilona foydalanishni ta’min-
lash kabi ustuvor vazifalar belgilab qoʻyilgan.

“Yashil iqtisodiyot (green economy) – bu insonning Er resurslariga mas’uliyatli munosabatlarni oʻz ichiga 
olgan va farovonlikning oʻsishi va tabiiy resurslarni tejash oʻrtasida oqilona murosani topishga qaratilgan iqti-
sodiy rivojlanish modeli”7.

“Yashil iqtisodiyot deganda ekologik xavf-xatarlarni kamaytirish, resurslardan samarali foydalanish va 
atrof-muhitga zarar etkazmasdan barqaror rivojlanishga qaratilgan iqtisodiyot tushuniladi”8.

T A D Q I Q O T  M E T O D O L O G I YA S I
Yashil iqtisodiyotning respublika ijtimoiy-iqtisodiy munosabatlariga ta’siri, xususan, “yashil”  iqtisodiyotni 

shakllantirish sharoitida korxonalarda buxgalteriya hisobini tashkil etish va yuritish boʻyicha olib borilgan tad-
qiqotda ilmiy abstraksiyalash, iqtisodiy tahlil, monografik kuzatuv, qiyoslash, induksiya va deduksiya kabi tad-
qiqot usullaridan foydalanilgan.

3 https://yashil-iqtisodiyot-taraqqiyot.uz/2023/02/19/yashil-iqtisodiyot-muhim-hayotiy-zarurat/
4 Пироженко Е.А. Развитие Российского рынка труда при переходе к экологически ориентированной экономике. Автореферат 

диссертации на соискание ученой степени кандидата экономических наук. – Москва: 2016. 24-с.
5 Кравченко А.В. “Зелёная экономика”: приоритеты развития мирового хозяйства. Инновации и инвестиции. № 2, 2021.

T A H L I L  V A  N A T I J A L A R  M U H O K A M A S I
Yuqorida iqtisodiy adabiyotlarda keltirilgan ta’rif va tavsiflar “yashil”  iqtisodiyotning mazmun-mohiyatini, 

shuningdek, bugungi kunda mamlakat iqtisodiy farovonligida “yashil”  iqtisodiyotning ta’sirini ochib berishga 
xizmat qiladi, deb hisoblaymiz.

Yashil iqtisodiyot bu insonlar, tabiat, tabiiy resurslar va korxonalar oʻrtasidagi iqtisodiy bogʻliqlikda roʻy 
beradigan jarayonlar majmui hisoblanadi. Ushbu sub’ektlar bir-biri bilan uzviy bogʻliq boʻlib, ularni quyidagi 
rasm orqali ifodalaymiz (1-rasm):

 

Jarayonlar

Insonlar

Tabiat

Tabiiy 
resurslar

Korxonalar

1-rasm. “yashil”  iqtisodiyot sharoitida sub’ektlar ta’siri.

Yuqorida keltirilgan rasm ma’lumotlaridan koʻrish mumkinki, “yashil”  iqtisodiyot sharoitida turli ijtimoiy-iqti-
sodiy faoliyatlar natijasida turli xil sub’ektlar qatnashib, ular “yashil”  iqtisodiyotni tashkil etish va uni rivojlanti-
rishda bir-birini toʻldirib boradi.

Bugungi kunda, “yashil”  iqtisodiyot sharoitida global ijtimoiy-iqtisodiy munosabatlar natijasida yangi iqti-
sodiy sohalar paydo boʻla boshladi. Bunday sohalar jumlasiga “yashil logistika”ni kiritish mumkin.

Dastavval, “yashil”  logistika faoliyatini tadqiq etish uchun, avvalambor, uning mazmun-mohiyati, iqtisodiy 
adabiyotlarda keltirilgan uning ta’rif va tavsiflarini oʻrganib chiqishni taqozo etdi. “Yashil logistika – bu logistika 
jarayonlarini raqamlashtirish orqali iste’molchilarga mahsulotlarni eng minimal xarajatlar evaziga, kelishilgan 
muddatda etkazib berish hamda bu bosqichda atrof-muhitga boʻladigan zararli ta’sirni kamaytirish mezonidir”9. 
Ushbu ta’rifda tabiatga zarar etkazdirmasdan turib, ularni raqamlashtirish orqali koʻrsatiladigan logistika xizmat-
lari “yashil”  logistikaning asosiy maqsadi ekanligiga urgʻu berilgan. Demak, “yashil logistika” xizmatlari raqamli 
texnologiyalar va zamonaviy asbob-uskunalardan foydalanilgan holda atrof-muhitga zarar koʻrsatmasdan, balki 
aksincha, chiqindilardan samarali foydalanish, energiya va boshqa tabiiy resurslarni tejagan holda chiqindilarni 
qayta ishlash va yangi mahsulot turlarini ishlab chiqarish kabi iqtisodiy jarayonlarni oʻz ichiga olib, “yashil iqti-
sodiyot”ning barpo etilishiga xizmat qiladi. Bunday jarayonlar mahsulot ishlab chiqaruvchi tadbirkordan ushbu 
tayyor mahsulotni xaridorga etkazib berilgungacha boʻlgan davrni oʻz ichiga qamrab oladi. 

Shuningdek, korxonalarni ishlab chiqarishga zarur boʻlgan xomashyo va materiallar bilan ta’minlash jara-
yonida ham logistika xizmatlaridan keng foydalanmoqda. Mamlakat ichki bozoridan yoki xorijiy davlatlardan 
sotib olingan ushbu xomashyo va materiallar tez fursatda, sifati buzilmasdan, arzon narxlarda korxona omb-
origa etib kelishini ta’minlab “raqamli iqtisodiyot” va “yashil iqtisodiyot” sharoitida korxonalarning raqobatbar-
doshligini oshirishga xizmat qiladi. Shu bois, aytish mumkin boʻladiki, “yashil logistika” bevosita raqamli iqti-
sodiyot va uning rivojlanishi bilan bevosita bogʻliq boʻlib, bugungi kunda, rivojlangan mamlakatlarda ushbu 
sohani rivojlantirishga katta ahamiyat berilmoqda. Chunki, “yashil logistika” ikki mamlakat oʻrtasidagi oʻzaro 
hamkorlik shartnomalarini oʻrnatishga va tijorat aloqalarini rivojlantirishga imkoniyat ochib beradi.

“Yashil logistika”ni shakllantirishning eng asosiy omillaridan yana biri bu transport xizmatlarini rivojlantirish 
boʻlib, mahsulotlarni oʻz vaqtida va sifatli etkazib berishda ularning ahamiyati katta. Shu bois, mamlakatimizda 
transport xizmatlarini rivojlantirishga katta e’tibor qaratilib kelinayotganligi bois, ularning hajmi ham yil sayin 
oshib bormoqda (2-rasm):

9  https://yuz.uz/news/yashil-logistika-nima-uchun-zaruratga-aylanmoqda

2-rasm. Oʻzbekiston Respublikasida 2010-2023 yillarda avtotransport xizmatlari hajmi, mlrd soʻmda10.

Statistik ma’lumotlar asosida ishlab chiqilgan ushbu rasm ma’lumotlaridan koʻrish mumkinki, avtotransport 
xizmatlari yiliga oʻrtacha 20% miqdorida oshib bormoqda. Bu esa, raqamli va “yashil”  iqtisodiyot sharoitida 
korxonalarda “yashil logistika”ni shakllantirishda muhim boʻlib hisoblanadi.

Yuqoridagi tadqiqotlar asosida aytish joizki, iqtisodiyotning yangi yoʻnalishi hisoblangan ushbu “yashil iqti-
sodiyot” insonlar bilan tabiatning bir-biriga bogʻliqligi natijasida yuzaga keladigan iqtisodiy jarayonlar mahsulidir. 
“yashil”  iqtisodiyotning asosiy maqsad va vazifalariga tabiatning tabiiy holda saqlab qolish, sanoat va boshqa 
tarmoq korxonalarida ishlab chiqarish yoki xizmat koʻrsatish jarayonlari natijasida yuzaga kelayotgan ekologik 
ta’sirni kamaytirish, uning ifloslanish darajasini yoʻqotish, tabiiy resurslarni tejash, ulardan unumli foydalanish 
hisoblanib, bugungi kunda, ushbu vazifalar oʻz navbatida korxonalar faoliyatini “yashil”  iqtisodiyot sharoitida 
yanada rivojlantirishga qaratilgan.

X U L O S A  V A  T A K L I F L A R
Biz tomonimizdan olib borilgan tadqiqotlar asosida aytishimiz mumkinki, “yashil”  iqtisodiyot sharoitida 

korxonalar faoliyatini har tomonlama qoʻllab-quvvatlash, ishlab chiqarish jarayonlarini kengaytirib modernizat-
siyalash bugungi kunda dolzarb va muhim masalalardan biri boʻlib hisoblanadi. Ushbu masalalarni ijobiy hal 
qilishda korxonalarning innovasion faoliyatini samarali boshqarish, ularni ilgʻor xorijiy tajribalar asosida mod-
ernizasiyalash, yangi innovasion mahsulotlar turini koʻpaytirish orqali ularning raqobatbardoshligini ta’minlash, 
korxonalarning investision jozibadorligini oshirgan holda xorijiy mamlakatlardan investorlarni jalb qilish talab 
etiladi.

Shuningdek, “yashil”  iqtisodiyotning muhim ob’ektlaridan sanalgan “yashil logistika” xizmatlarini toʻgʻri 
tashkil etish, ularning iqtisodiy faoliyatini rivojlantirish milliy iqtisodiyotda tarmoqlar taraqqiyotining muhim omili 
hisoblanadi. Bu esa, bugungi kunda “yashil”  iqtisodiyot tarmoqlarini tizimli ravishda rivojlantirishga, korxo-
nalarda “yashil”  iqtisodiyotni shakllantirish sharoitiga moslashuvini ta’minlashga, xoʻjalik yurituvchi sub’ektlar 
buxgalteriya hisobi, xususan uning ob’ekti hisoblangan innovasion xizmatlar, tayyor mahsulotlar, xarajat va 
daromadlarning buxgalteriya hisobini optimallashtirish, ularni tan olish va baholash, shuningdek, ichki va tashqi 
investorlar uchun moliyaviy hisobotning xalqaro standartlariga muvofiq keluvchi va axborot imkoniyatlarini 
oshirib beruvchi moliyaviy va boshqaruv hisobot shakllarini ishlab chiqishni dolzarb vazifa qilib qoʻymoqda. 
Bizning olib borgan ushbu tadqiqot natijalarimiz, xususan, tadqiqotlar davomida ishlab chiqilgan xulosa va 
ilmiy-amaliy tavsiyalarimiz mamlakatda “yashil”  iqtisodiyot sharoitida korxonalar faoliyatini rivojlantirishga, deb 
hisoblaymiz.

